
GOUVÈNÈ HOCHUL VIZITE PWOPRIYETÈ BIZNIS LOKAL YO POU L METE 
AKSAN SOU ENPAK RANBOUSE DÈT ASIRANS CHOMAJ KI EVALYE A PLIZYÈ 

MILYA DOLA NAN NOUYÒK  
  
Gouvènè a ak Lejislati Eta Nouyòk la te ranbouse prè Fon Fidisyè a nan bidjè ane 
fiskal 2026 la, sa ki ogmante benefis pou Nouyòkè ki p ap travay yo epi diminye 

depans pou biznis yo  
  
Li bati sou efò Gouvènè Hochul pou ogmante benefis pou mendèv Nouyòk la epi 

pèmèt ekonomize lajan biznis yo  
  

Videyo ak foto Gouvènè Hochul k ap diskite sou enpak peman dèt asirans chomaj 
la  

  
  

Gouvènè Kathy Hochul ak Heather Mulligan, Prezidan ak Direktè Egzekitif Jeneral 
Konsèy Biznis Eta Nouyòk la (Business Council of New York State), te vizite Eli Smith, 
pwopriyetè yon biznis lokal, pou diskite sou enpak itilizasyon prèske 7 milya dola pou 
ranbouse prè Fon Fidisi Asirans Chomaj (Unemployment Insurance, UI) federal la epi 
ranpli Fon an — yon aksyon ki pral pèmèt fon an atenn solvabilite, ogmante benefis pou 
Nouyòkè ki p ap travay yo epi diminye depans pou biznis yo. Gouvènè a te rive jwenn 
yon akò pou pran mezi sa a nan mwa me a kòm yon pati nan Bidjè Adopte pou Ane 
Fiskal 2026 la.  

  
"Avèk prè Fon Fidisi Asirans Chomaj la (Unemployment Insurance Trust Fund) ki fin 
peye, biznis ak travayè atravè eta a pral santi epi wè soulajman finansye yo merite 
pandan yon moman kote enflasyon an tèlman wo", Gouvènè Hochul te deklare. "Eta 
Nouyòk la ap kontinye travay pou mete lajan nan pòch Nouyòkè yo, diminye depans 
pou biznis nou yo epi amelyore ekonomi eta a."  
  
Prezidan ak Direktè Egzekitif Jeneral Business Council of New York State, 
Heather Mulligan, te deklare, "Nan non biznis atravè Eta Nouyòk yo, nou rekonesan 
dèske Gouvènè Hochul te konsidere dèt UI a kòm yon priyorite epi li te dakò pou peye 
nèt balans ki rete a ki te yon chay pou tout biznis yo, sitou pou pi piti anplwayè yo 
atravè eta a. Fado plizyè milya dola sa a te sèvi kòm yon taks anplis sou anplwayè nou 
yo pandan kat dènye ane yo, sa ki anpeche yo reyenvesti nan biznis yo oswa ekonomi 

lokal yo. Nou apresye volonte lidèchip Asanble a pou travay avèk Gouvènè Hochul 
ansanm ak kominote biznis la pou fè fon UI a disponib."  
  
Anvan pandemi COVID-19 la, Fon Fidisi UI a te gen yon balans pozitif prèske 2.5 milya 
dola. Sepandan, akòz ralentisman ekonomik pandemi an te koze a, yo te peye rès la 
bay Nouyòkè ki p ap travay yo, sa ki te oblije Eta a prete nan men gouvènman federal la 
pou l te ka kontinye peye reklamasyon ki kalifye yo. Ranbouse dèt la epi fè fon an vin 
solvab pèmèt Eta ogmante to maksimòm benefis UI a pou Nouyòkè ki pap travay yo 
pou l ka pi byen aliyen ak lòt eta yo. Benefis maksimòm chak semèn pou travayè ki p ap 
travay yo, ki te bloke akòz dèt la, pral ogmante soti nan 504 dola pou rive 869 dola an 
oktòb.  
  
Lè Eta ranbouse dèt la, li ap mete lajan tou nan pòch pwopriyetè biznis yo, ke to 
kontribisyon yo te kontinye ap monte pandan y ap peye dèt la. Yo prevwa anplwayè yo 
pral ekonomize an mwayèn 100 dola pa anplwaye an 2026 ak 250 dola pa anplwaye an 
2027. Anplis de sa, baz salè taksab la pral ogmante an 2026, sa ap ranfòse fon fidisi a 
alavni epi ede kenbe to taks abòdab pou anplwayè Nouyòk yo alontèm.  
  
Prezidan E. Smith Contractors, Eli Smith, te deklare, "Lè m fin peye dèt chomaj la, m 
ap ekonomize plis pase 300 dola pou chak anplwaye, epi avèk anviwon 50 travayè nan 
Nouyòk, ekonomi sa yo ogmante. Mwen ka pran ekonomi sa a epi envesti nan nouvo 
ekipman, devlopman mendèv oswa lòt fason pou amelyore biznis mwen an. Mwen 
apresye Gouvènè a ak Lejislati a pou mezi sa a, epi tou pou defans Konsèy Biznis Eta 
Nouyòk la."  
  
Komisè Depatman Travay Eta Nouyòk (New York State Department of Labor, 
NYSDOL) la, Roberta Reardon, te deklare, "Mwen remèsye Gouvènè Hochul ak 
Lejislati a paske yo te peye dèt Fon Fidisi Asirans Chomaj Nouyòk la, ki se yon viktwa 
pou biznis yo ak travayè yo nan tout eta a. Aksyon sa a pral diminye depans pou biznis 
nou yo epi ogmante benefis pou Nouyòkè ki pap travay yo lè yo pi bezwen li. Lè nou 
estabilize filè sekirite esansyèl sa a pou mendèv nou an, n ap asire Eta Nouyòk la pi 
abòdab pou tout moun."  
  
Direktè Egzekitif Jeneral ak Komisè Empire State Development lan, Hope Knight, 
te deklare, "Bezwen pou ogmante kontribisyon Asirans Chomaj la te yon pati nan pi 
gwo defi rekiperasyon ekonomik Nouyòk apre COVID la. Lè Gouvènè Hochul ak 
Lejislati Eta a fin peye rès dèt Asirans Chomaj federal la atravè Bidjè Eta a, yo amelyore 
klima biznis Nouyòk la epi yo ofri yon benefis dirèk ak tanjib pou biznis tout gwosè 
atravè eta a."  
  
Prezidan Asanble a Carl Heastie te deklare, "Ti biznis nou yo te klè - ranbouse dèt 
asirans chomaj la se yon gwo soulajman. Kounye a, yo ka chanje pri sa a pou ede 
grandi ak pwospere nan kominote nou yo epi nou ka bay pi bon pwoteksyon pou fanmi 
ki p ap travay yo pandan y ap reprann fòs yo. Majorite Asanble (Assembly Majority) a te 
goumen anpil pou enklizyon sa a nan bidjè a paske nou te konprann benefis enpòtan sa 



t ap genyen pou ti biznis yo ak fanmi k ap travay di nan Nouyòk pandan y ap kontinye fè 
eta nou an yon kote nou tout fyè pou nou rele lakay nou."  
  
Senatè Eta Jessica Ramos te deklare, "Li te dwe peye dèt Asirans Chomaj la depi 
lontan e se yon viktwa pou travayè yo ak ti biznis yo atravè Nouyòk. Pandan pandemi 
an, sistèm UI nou an te yon liy sovtaj, men pandan twò lontan chay peman an te tonbe 
enjisteman sou biznis yo pandan travayè yo te bloke ak benefis yo. Avèk bidjè ane sa a, 
nou finalman tounen paj la. N ap ogmante benefis yo pou nou ka satisfè reyalite 
ekonomi jodi a epi pou nou soulaje chay sou anplwayè ki te pèmèt kominote nou yo 
kontinye fonksyone. Mwen rekonesan anvè Gouvènè Hochul paske li te travay avèk 
nou pou nou reyalize sa. Men ak kisa yon politik responsab, pro-travayè, pro-biznis 
sanble."  
  
Manm Asanble Harry B. Bronson, te deklare, "Ranbouse dèt sa a te enpòtan pou 
tout Nouyòkè yo ak moun ki kreye djòb nou yo. Nou te jwenn soulajman pou anplwayè 
yo — sitou ti biznis yo, tout pandan n ap asire ke Nouyòkè ki p ap travay yo resevwa 
benefis ki pi wo anpil ki ede yo peye lojman, manje ak nesesite debaz pandan y ap 
chèche travay. Avèk pri lavi jodi a, benefis amelyore sa yo fè diferans ant fanmi yo ki 
rete aktif oswa ki an dfikilte. Aksyon sa a sipòte travayè k ap fè fas ak difikilte epi li 
kreye yon anviwònman kote biznis yo ka grandi epi anboche moun."  
  
Prezidan Konsèy Empire State Development lan, Kevin Law, te deklare, "Lidèchip 
Gouvènè Hochul nan ranbouse dèt Fon Fidisi Asirans Chomaj Nouyòk la se yon gwo 
viktwa pou biznis yo ak travayè yo — nan Long Island ak atravè eta a. Etap enpòtan sa 
a bay anplwayè yo yon vrè soulajman finansye tout pandan l ap ranfòse benefis pou 
moun ki pi bezwen yo. Lè nou diminye depans yo epi nou retabli estabilite nan fon an, n 
ap kreye kondisyon pou yon kwasans dirab, rezistans ekonomik, ak kreyasyon djòb."  

  
Prezidan ak Direktè Egzekitif Jeneral Asosyasyon Long Island (Long Island 
Association, LIA) lan, Matt Cohen, te deklare, "Dèt UI a te youn nan dènye rapèl ki te 
rete sou konsekans ekonomik pandemi Covid la, kidonk LIA a bat bravo pou Gouvènè 
Hochul ak Lejislati Eta Nouyòk la paske yo te bay kominote biznis nou an soulajman 
enpòtan sa a."  
  
Prezidan ak Direktè Egzekitif Jeneral HIA-LI, te deklare, "Nou rekonesan anvè 
Gouvènè Hochul ak Lejislati Eta a paske yo elimine fado sa a sou anplwayè Nouyòk yo. 
Pwopriyetè biznis nan Long Island ak nan eta a ka wè yon soulajman enpòtan ki 
diminye pri pou fè biznis epi ranfòse ekonomi nou an."  
  
Marsha Gordon, Prezidan ak Direktè Egzekitif Jeneral Konsèy Biznis nan 
Westchester, te deklare, "Ranpli Fon Asirans Chomaj (UI) Eta a te youn nan pi gwo 
priyorite lejislatif Konsèy Biznis Westchester (Business Council of Westchester, BCW) 
a. Pandan plizyè ane, biznis yo te sipòte chay pou peye plis pase 5 milya dola pou dèt 
sa a, ki te yon taks adisyonèl ki te gen yon enpak siyifikatif sou operasyon yo. BCW a 
bat bravo pou lidèchip ak angajman gouvènè a pou elimine dèt UI a, sa ki pral retire 
gwo enpak negatif biznis yo atravè eta a t ap fè fas."  



  
Prezidan ak Direktè Egzekitif Jeneral Chanm Rejyon Kapital la (Capital Region 
Chamber) ak Sant pou Kwasans Ekonomik (Center for Economic Growth, CEG), 
Mark Eagan, te deklare, "Ranbouse tout prè 7 milya dola ki te rete nan fon fidisi 
asirans chomaj federal la se yon gwo viktwa pou biznis yo, gwo kou piti. Lè yo fin 
ranbouse prè sa a, estabilite finansyè pwogram UI a ap retabli, epi anplwayè yo p ap 
gen pou yo peye plis taks UI ankò. Nou rekonesan anvè Gouvènè Hochul ak lejislati eta 
a paske yo te adrese dèt sa a nan bidjè final la."  
  
Prezidan ak Direktè Egzekitif Jeneral pa Entèrim CenterState Syracuse, Ben Sio, 
te deklare, "Toupatou nan Nouyòk, piti ak mwayen biznis yo pral benefisye desizyon 
enpòtan Gouvènè Hochul ak lejislati a pou ranbouse prèske 7 milya dola dèt asirans 
chomaj Nouyòk la. Pou yon ti biznis, plizyè milye dola yo ekonomize grasa eliminasyon 
twòp chaj UI obligatwa a pou peye dèt sa a pral tradui an nouvo envestisman nan biznis 
sa yo, nouvo ekipman oswa yon anplwaye anplis. Tou senpleman, sa a se yon viktwa 
pou ekonomi Nouyòk la."  
  
Prezidan ak Direktè Egzekitif Jeneral Chanm Komès Greater Rochester a (Greater 
Rochester Chamber), Bob Duffy te deklare, "Desizyon Gouvènè Hochul pou itilize 8 
milya dola pou retabli solvabilite fon fidisi asirans chomaj Eta a pral gen enpak siyifikatif 
sou tout biznis nan Eta Nouyòk, soti nan ti boutik rive nan gwo kòporasyon tradisyonèl 
yo. Nou tande dirèkteman nan bouch manm nou yo ke desizyon sa a pral fè yo 
ekonomize plizyè dizèn milye dola chak ane — ekonomi ki ka itilize pou devlope, kreye 
djòb, epi envesti nan Eta Nouyòk. Nan yon moman anpil ensètitid pou biznis yo, 
ekonomi sa yo ede estabilize kominote biznis la epi asire Eta Nouyòk rete konpetitif. 
Nou bat bravo pou lidèchip Gouvènè a sou pwoblèm sa a, epi nou fyè dèske nou te 
travay ansanm ak lòt patnè nou yo pou nou te jwenn finansman byen merite sa a pou 
kominote biznis ak travayè nou yo."  
  
Direktè Egzekitif Chanm Komès Greater Utica a (Greater Utica Chamber of 
Commerce), Kari Puleo, te deklare, "Ranbouse dèt asirans chomaj la se yon 
chanjman radikal pou biznis yo atravè Mohawk Valley la. Li soulaje presyon finansye 
patwon nou yo ap pote depi pandemi an epi li libere resous pou yo reyenvesti nan 
operasyon yo, nan mendèv yo, ak nan kwasans yo. Se yon gwo pa annavan ki ranfòse 
ekonomi lokal nou an epi ki sipòte yon avni ki pi briyan pou rejyon an."  
Prezidan ak Direktè Jeneral Chanm Komès Greater Binghamton (Greater 
Binghamton Chamber of Commerce), Stacey Duncan, te dekare, "Pandan kat 
dènye ane yo, anplwayè nan Eta Nouyòk yo te fè fas ak gwo defi akòz yon klima biznis 
enprevizib, ansanm ak depans Asirans Chomaj enpòtan. Apre eta te fin epuize tout Fon 
Fidisi UI li an 2020, li te prete 11 milya dola pou kouvri reklamasyon ki gen rapò ak 
pandemi an, sa ki te mete anplwayè yo ak to UI maksimòm ak sipliman evalyasyon 
enterè, sa ki te koute ti biznis yo plis pase 6 milya dola. Nou pwofondman rekonesan 
anvè Gouvènè Hochul ak Lejislati a paske yo te rekonèt ijans pwoblèm sa a epi yo te 
pran mezi enpòtan pou sipòte ak priyorize bezwen ti biznis yo."  
  



Prezidan Chanp Komès North Country a (North Country Chamber of Commerce), 
Garry Douglas te deklare, "Soulajman pou gwo dèt UI sa a ki te koze pa pandemi an 
te yon pi gwo priyorite pou biznis yo e nou mete tèt ansanm pou remèsye Gouvènè 
Hochul ak lidè lejislatif yo pou tout peman prèske 7 milya dola a. Sinon, gwo dèt UI sa a 
ta tonbe sou anplwayè yo, enkli ti biznis yo, atravè pi gwo depans UI jiskaske li te 
ranbouse, menm si fèmti ak enpak pandemi an pa t fòt yo. Soulajman enpòtan e nesesè 
sa a se yon gwo avantaj pou tout anplwayè yo."  

